
Presentacion

O ministro de asuntos exteriores e coopera-
ciéon, Garcia Margallo, desatou a polémica cunha
proposta de racionalizacién da paradiplomacia
espanola con especial atencidn aos servizos
exteriores das autonomias, tanto no eido politico
como econdmico. E hora de economizar e optimi-
zar recursos, pero a reflexién de Garcia Margallo
poderia completarse suxerindo unha racionaliza-
cién e repensamento da accion exterior global do
Estado, indo mais alé dunha mera cuestién mate-
rial para encarar outras dimensions dignificado-
ras do facer das comunidades auténomas neste
campo. O mais sensato é alentar un pacto que
pofa orde e consenso nesta materia, que optimi-
ce as posibilidades subestatais, que incorpore as
demandas das autonomias a politica exterior do
Estado e que abra vias de renovacién dun servizo
diplomatico, en boa medida anquilosado, coa
participacidon das comunidades auténomas.

Se hai pactos autonémicos en mil e unha

materias, por qué non pode habelo tamén en

materia de proxeccion exterior? Esta € hoxe unha
politica publica esencial que carece en moitos
aspectos dunha adaptacion aos novos tempos
externos e internos. Un modelo integrador pode
descartar de forma efectiva calquera afan de des-
lealdade. A fin de contas, se temos o que temos
non é por unha ambicién desnortada dos lideres
autondmicos, sendn porque o servizo exterior do
Estado tamén presenta serios déficits de aten-
cion.

Ese afan integrador inspira este segundo
informe sobre a accién exterior de Galicia. Coa
mirada posta no feito en 2011, incorpora voces e
ideas, diversas e plurais, que permiten transitar
do xeral ao particular cun mesmo denominador
comun, a preocupacion por situar a dimensién
exterior na axenda dos principais actores do pais
e en todos aqueles ambitos que poidan contri-
buir proactivamente a superacion das dificulta-
des do momento.

O director



Xulio Rios

é¢Habemus modelo?

¢Cree a actual Xunta de Galicia na acciéon
exterior? ¢Dispdn dun modelo especifico?
Superado o ecuador do mandato iniciado en
2009, a evolucién da accion exterior de Galicia
pode resumirse nunha palabra: minimizacion.
Non empezou mal, compre dicilo. A creacién
do Consello de Accién Exterior (CAEX) podia
interpretarse como unha aposta pola apertura,
o consenso e o reforzamento duns linamentos
basicos que non habia que inventar, instituindo
este 6rgano, como debera ser, como referente
central do desefo e coordinacién da accién
exterior. Non obstante, boas intencidns aparte,
o certo é que o CAEX vai camifio de esmorecer.
No primeiro trimestre de 2011 féronse consti-
tuindo, sen moito boato, algunhas comisidons de
traballo (Portugal e cooperacion transfronteiri-
za, internacionalizacion empresarial...), pero o
pleno non se reuniu nin unha soa vez, incum-
prindo o seu propio regulamento. O problema
de fondo é qué facer cun consello ideado para
unha funcidn minguante e sen perspectivas
claras de reanimacion.

A impresidn que resta é a dunha aposta
polo repregamento, non soamente por razéns
econdmicas, derivadas fundamentalmente
dos imperativos da crise, sendn pola adopcién
dunha concepcidn diferente, mais conveniente
para o caso, non consensuada, que reconduce
e reduce a accion exterior (desde as discutidas
oficinas de representacién 3s linas de accion) a
tarefas de promocidn econdmica e preservacion
de fondos comunitarios. Este peculiar “trastor-
no bipolar” significa que a dimensidn politica,
tan consubstancial @ accidn exterior, vaise ir re-

ducindo ata a minima expresién, equiparandoa

negativamente aos inutiles intentos de exercer
de pais con maiusculas cando non se é. A crise,
cos seus recortes, brinda unha ocasion de ouro
para xustificar, sen debate, este progresivo
empobrecemento da accion exterior de Galicia.
Con tal esquema, o departamento de accion
exterior queda reducido a xestion das relaciéns
CO marco comunitario, que certamente resulta
controvertido definir como “exterior” dadas as
suas vinculacions co noso entramado interno,
e 4 atencion das esixencias representativas de
rigor en funcidon dos compromisos contraidos
na orde exterior.

Fora diso, pouco queda. Pero a diplomacia
econdmica que se pretende promover como
reivindicacion estrela tampouco obedece a
un modelo claro, se ben condulcese dende o
cuestionado IGAPE, a quen se responsabiliza,
nunha dimension notoria, da axenda exterior
do propio presidente, mais ben escasa ata o
momento. Na definicidn practica desa politica
de internacionalizacidn pesa mais a considera-
cién de que é unha parte da politica econdmica
xeral, e non da accion exterior. Admitido isto, o
modelo de internacionalizacidon promovido ac-
tualmente pola Xunta de Galicia renuncia a un
protagonismo publico de certa entidade e opta
por residenciar nun actor privado como a CEG
(Confederacion de Empresarios de Galicia) unha
parte moi substancial da sua xestion.

Os contidos da accidn exterior son coieci-
dos. Afectan @ economia, pero tamén a cultura,
diaspora, etcétera., e, naturalmente, a politica.
Entender esta ultima como problema ou asocia-
la a unha practica nociva e desleal representa

un fraco favor pois non sé hai espazo abondo



para o seu desenvolvemento, mesmo sen a

tan temida carga identitaria, sendn que resulta
imprescindible en ambitos xeopoliticos defini-
dos como prioritarios polo propio CAEX (pen-
semos en realidades como Brasil ou China) e
enténdese que asumidos polo propio goberno.
Esta autoamputacién, que poderia ir a mais nos
préximos meses por imperativos estatais (Gar-
cia Margallo dixit), carece de sentido e pasara
factura se non se restitie adecuadamente.

Cémpre sinalar que non se esta a avanzar
tampouco nunha coordinacidn efectiva das di-
versas areas con peso e proxeccion exterior, en-
marcandoas nunha estratexia clara e definida,
acompafiando a implementacion desas bases
establecidas polo propio CAEX e anteriormente
mencionadas. Mais semella que estas pasaron a
ser en boa medida ignoradas de inmediato para
non faltar a tradicién de documentos similares
anteriores. Pola contra, a busca de sinerxias
permitirianos ganar eficiencia e optimizar re-
cursos nunha escala considerable. Agora que as
indisposiciéns orzamentarias obrigan a calmas
inevitables seria unha ocasién excelente para
construir cara dentro mecanismos de coordina-
cion con liderado politico efectivo.

O desefio e execucion da accidn exterior
de Galicia debe obedecer a criterios obxecti-
vos e funcionais. Non se poden facer piruetas.
Compre ser conscientes das slas bondades e
dos seus limites. Pero o primeiro é ter claro qué
modelo pretendemos aplicar, cando menos con
preferencia, a sabendas de que tanto se pode
desenvolver unha accién exterior con atencion
prioritaria 4 internacionalizaciéon econdmica,
cun servizo especializado e competente capaz
de recadar contratos para as empresas galegas
e fomentar a sua presenza internacional con
fundamento e ambicién, como tamén a traveso

dunha politica basicamente centrada na dinami-

zacién empresarial e con programas que tefien
a empresa como nucleo e motor esencial.

Todo indica que, na practica e non necesa-
riamente como consecuencia dunha reflexién
previa e meditada, o modelo predominante na
accién exterior de Galicia é o segundo, mentres
gafia terreo a idea de que un e outro dos aqui
descritos son mutuamente excluintes, afirma-
cién que non é necesariamente certa. Cmpre
por iso fuxir das frivolidades —tan frecuentes
nas criticas faciles a accion exterior- e abordar
as adaptaciéns precisas con realismo, consenso
e sentido de futuro, coidando de evitar tirar
pola borda o moito e positivo feito en tres déca-
das de autonomia.

Importa unha racionalizacién e xerarquiza-
cion de prioridades, certamente, mais nos tem-
pos que corren. Pero fuxamos da intencionada
exclusion da politica pois Galicia ten intereses
propios neste eido e ninguén mellor ca ela para
defendelos. Como tamén dispdn de recursos
singulares que desaproveita para asombro de
propios e estranos. O que vale para esixir do Es-
tado un nivel de participacién e representacién
no eido comunitario acorde coa nosa dimensién
produtiva, vale igual e coherentemente para
outros eidos.

Nunca foi Galicia alegre e irresponsable no
seu comportamento nesta materia. Aplicarse
formulas doutros a condutas inexistentes repre-
senta unha autoflaxelacién suicida. Podemos
e debemos seguir apostando polo rigor e pola
imprescindible lealdade, pero con tino e sen

perder o fio do asunto.



Jesus Gamallo Aller

A accion exterior de Galicia en
tempo de crise

Galicia, como comunidade inserida no en-
torno europeo, non é allea aos acontecementos
gue obrigan a redesefar a arquitectura institu-
cional e politica da Unién. Do mesmo xeito, a
nosa situacion e nexos con Portugal, sometido a
unha fonda e prolongada crise, que lle obrigou
a solicitar axuda financeira internacional, aféc-
tanos de xeito salientable. Neste escenario, a
necesidade de adaptar os nosos prantexamen-
tos exteriores as novas e duras circunstancias
resulta incuestionable e inaprazable.

Priorizar o enfoque econdmico na accién
exterior convértese asi nun eixo fundamental.
Cdémpre, xa que logo, que Galicia diversifique
ainda mais os seus mercados exteriores para
minimizar os impactos negativos dunha exce-
siva concentracion de risco no mercado inte-
rior europeo, que, ao cabo, é o noso mercado
doméstico. Tamén cdmpre que intensifiquemos
a nhosa intervencion institucional en Bruxelas,
para conseguir ali o mellor encadre no marco
orzamentario e financeiro plurianual que ence-
tard en 2014 e que abranguera ata 2020.

A viaxe institucional do Presidente da Xun-
ta a Panamad e México é boa proba da primeira
lifa de traballo. Na outra ribeira central do
Atlantico ainda non petou a crise tal como a pa-
decemos en Europa, e tratase de dous merca-
dos en expansién, onde conflien moitos inves-
timentos procedentes da rexién Asia-Pacifico.
Velai como os maiores socios comerciais de
Panama no exterior son Xapén, China, Singapur
e Corea do Sur, ou como México tenta reducir

a dependencia do seu vecifio do norte para for-

necer de capital e bens de equipo a unha socie-
dade que xa superou a barreira dos 110 milléns
de habitantes e bule a atinxir unha renda per
capita proxima aos 14.000 ddlares USA.

Nesta estratexia de diversificacion, a Xunta,
a traveso do Instituto Galego de Promocion
Econdmica (IGAPE), tenta abrir novos mercados
nun ambiente altamente competitivo, dada a
confluencia de moitos oferentes internacionais,
que buscan suplir a baixada da sua demanda
interna mediante un relanzamento da demanda
externa.

No que atinxe a intensificacion do noso
labor en Bruxelas, temos que salientar os
esforzos desenvolvidos durante os dous ulti-
mos anos para tecer alianzas que nos permitan
facer mudar o cldsico enfoque de phasing-out
gue predominaba na Comisién Europea. Esta
tarefa é crucial, como consecuencia do po-
der de iniciativa que conserva esa institucion
comunitaria e que, a cotio, condiciona enorme-
mente o resultado final. Dende logo que a par-
tida ainda estd aberta e que a etapa mais dura
ha ser a de convencer ao Consello Europeo,
cando as urxencias financeiras son tantas e tan
apremiantes, e son dende logo moi distintas
as dos prolegdmenos do vixente marco 2007-
2013. Pero en honor & verdade, o noso arran-
gue neste longo e alambicado proceso ten sido
nidiamente positivo.

Aglutinar e liderar as rexions europeas no
camifio da cohesién -convergence regions on
the way to cohesion, CROW(C-, con socios ale-

mans, britanicos, eslovenos, espainois, gregos,



malteses, polacos e romaneses, serve para que,
Xa no seo de cada Estado, se vaia conforman-
do a sua vontade interna de cara a preparar as
maiorias precisas, fosen de arrastre, fosen de
bloqueo, que teran que confrontarse no Conse-
llo e mesmo no Parlamento Europeo, a traveso
das respectivas formaciéns politicas maiorita-
rias que sustentan aos respectivos gobernos
nacionais. Interésannos logo os resultados e
non as poses, a aritmética e non un illado beau
geste, porque aqui estamos a falar dun aspecto
vital para a economia e a sociedade galegas: a
definitiva consolidacidn histérica do noso des-
envolvemento e o peche radical dunha antiga
fenda en forma de diferencial negativo que
nunca debe tornar.

Deste xeito, a accion exterior galega debe
estar ao servizo da modernizacion estrutural do
pais, e non debe verse como un fin en si mes-
ma, sendn como unha ferramenta adicional.
Unha ferramenta que hai que manexar nunha
engranaxe a vez complexa e delicada, respec-
tando os compromisos e regras delimitados
polos Tratados europeos, pola Constitucién
Espafiola e polo Estatuto de Autonomia. Os
beaux gestes no eido internacional son simple
puerilidade, actos irrelevantes que sé tefien un
feble e cativo eco doméstico mentres excitan
sorrisos irénicos féra, sexa pola excentricidade,
sexa pola ridiculez que amosan. Isto, nun tempo
de emerxencia econdmica, resulta por demais
contraproducente.

A prioridade do obxectivo fica daquela
exposta e xustificada. Agora, temos que pasar
revista aos medios e recursos cos que conta-
mos. E dende esta vertente, a accion de gober-
no ten unhas lifias vermellas intanxibles. Lifias
gue marcan o cerne do Estado de Benestar, que
precisa dunha meirande porcentaxe de ingresos

cando, por efecto da crise, o seu volume cae

como consecuencia da menor actividade eco-
ndmica. Porén temos que afacernos a xestionar
a accion exterior con orzamentos axustados.
De ai a necesidade de concentrar os traballos
naquilo que resulte mais eficiente e mesmo de
coordinar os esforzos doutros axentes e actores
neste eido, tanto publicos como privados.

Como é natural, non renunciamos a outros
obxectivos mais a longo prazo, pero hoxe as
urxencias, as premuras e as necesidades son as
gue son. Sen se atopar Galicia nunha situacion
extrema, como outras comunidades e paises
do noso entorno, temos que acelerar o paso.

Se non estamos nesa situacion é tamén por-
que reaccionamos antes, polo que temos que
adiantarnos igualmente neste novo enfoque da
accioén exterior. Por desgraza, nds non eliximos
as circunstancias que nos tocan vivir. O que si
podemos elixir é ser responsables ou ser irres-
ponsables, ser reactivos ou deixarnos esmagar
polos acontecementos, ser flexibles e proacti-
VOS ou ser maximalistas e pasivos. As organiza-
cions que se adaptan e evolucionan, igual que
as sociedades e os seus individuos, logran sair
adiante. As que fican impasibles e inalteradas,
rematan sucumbindo.

Galicia vai sair adiante. Saimos cando os
nosos portos expedian o mellor do pais cara a
América e cando as nosas estacions vian partir
a outra xeracién cara 4 Europa setentrional. Sai-
mos cando o noso capital humano e o noso ca-
pital social eran menores. Non hai razéns basais
pois para pensar que agora non o faremos. Pero
0 prezo a pagar é o de transformarnos e buscar
novas oportunidades ali onde non o fixeramos
coa debida intensidade porque, daquela, non
era prioritario. Agora as prioridades son estas, e
a satisfacelas debemos aplicar a nosa intelixen-
cia e as nosas forzas. Se axudamos entre todos,

os froitos han chegar.



José Luis Méndez Romeu

A accion exterior de Galicia en
tempo de crise

O ultimo dia de xullo do ano 2009, o Conse-
llo da Xunta creaba por Decreto un Consello ase-
sor de Accidn Exterior, formado por oito altos
cargos da Administracidn e dez representantes
da sociedade civil: universidades, Camaras de
Comercio, empresarios e sindicatos, ONGs, IGA-
DI, Eixo Atlantico, tamén expertos. O Consello
iniciou os seus traballos en abril do 2010, apro-
bando un documento de Prioridades na Accién
Exterior, moi breve e superficial. Alén de xera-
lidades sobre grandes principios, o documento
introduce o concepto de Cidade Unica para de-
finir Galicia, algo tan etéreo como inviable. Pero
€ nos dmbitos de actuacién onde a experiencia
gue poderia suponerse a moitos dos membros
do Consello, non aparece reflectida.

Asi, a participacion nos asuntos comunita-
rios faise gravitar sobre o Comité das Rexions,
érgano consultivo, sobre a comitoloxia e sobre
diferentes 6rganos consultivos. Mesmo o labor
de presidén para definir os fondos “phasing out”,
faise recaer nese 4mbito consultivo. E a cons-
tatacion da ausencia de politica comunitaria.
Galicia segue a ser unha das poucas Comunida-
des Auténomas que non conta cunha minima
presenza institucional e funcional en Bruxelas,
onde o labor da Fundacién Galicia-Europa non
sobrepasa o nivel de formacién/informacion.
Mesmo esa eiva estd dificultando unha visién
mais incisiva da capacidade de Galicia nas poli-
ticas comunitarias. No Parlamento, é habitual
comprobar como nas politicas sectoriais e coas

excepcidns de Agricultura e Pesca, os altos car-

gos da Xunta demostran estar alleos a politica
comunitaria, chegando a descofiecer as iniciati-
vas en curso.

Como consecuencia da ausencia de estra-
texia exterior, un instrumento novidoso, a par-
ticipacién territorial na elaboracidon normativa
da UE, non esta funcionando. A Xunta rexeitou
fixar posicién previa en cada iniciativa, e o Par-
lamento carece dos axeitados medios humanos
de apoio. A imaxe final é de desinterese galego
verbo da evolucidn comunitaria.

O segundo eixo que se propdn nas Priori-
dades, é Portugal, no que existen varios instru-
mentos de cooperacidn, algins con moitos anos
de desenvolvemento. Tamén aqui non se aporta
ningunha novidade. A AECT, que cumpre dous
anos, estd amosando un funcionamento buro-
cratico. Nos dous asuntos mais publicitados, a
actuacidn desenvolvida tivo resultados nulos.
Os problemas derivados da imposicidn de te-
lepeaxes en tédalas autovias lusas, non pui-
deron ser resoltos ata agora, nin no nivel mais
sinxelo, a compatibilidade de dispositivos, unha
metafora das dificultades reais da construcién
europea. No segundo obxectivo, a Eurocidade
Chaves-Verin, non hai resultados salientables.
De feito, o Unico instrumento de cooperacion
con Portugal que estd a producir resultados é o
Programa Operativo de Cooperacion Transfron-
teiriza, (POCTEP), unha iniciativa inserida no
INTERREG. Neste ambito anotemos o proxecto
de creacion dunha Macrorrexién comunitaria

con Galicia, Norte de Portugal e Castela-Ledn.



Logo do manifesto inicial e a creacién de varias
comisions de traballo, nada se ten avanzado.

Inoperante o Consello de Accién Exterior,
compre comentar a diplomacia da Xunta. O Pre-
sidente realizou no 2011 unha viaxe a México e
Panama. Na axenda, contactos institucionais e
o obxectivo de promover os investimentos e os
portos galegos. As informacidns que situaban
esa viaxe no marco da procura de capital para
0 novo Banco saido das desaparecidas Caixas
galegas, foron desmentidas. Os resultados da
viaxe, ata hoxe, descofiecidos. Outros altos
cargos da Xunta realizaron viaxes institucionais
ou promocionais, no ambito das stas com-
petencias e sen que tefian producido ningun
resultado salientable. Na drea de Emigracion,
a mestura de funcions electorais, partidarias e
institucionais, semella imposible de corrixir.

De feito, a principal actuacién no pasa-
do ano, non figuraba nos obxectivos, nin nas
Prioridades. Non foi unha acciéon senén unha
destrucion. O IGAPE privatizou as oficinas no
exterior, seis, en favor dunha entidade privada
empresarial. A operacién, que inclie unha sub-
vencion de 18 milléns de euros, non foi publici-
tada nin sometida a debate. Os termos do acor-
do fican reservados. Ata agora, esa rede era
o principal instrumento da Xunta no exterior,
con presenza nas economias desenvolvidas. As
razéns da privatizacion non foron explicadas e
pofen en cuestion a existencia dunha politica
exterior real.

Catalufia conta con presenza en 70 paises
e o Pais Vasco estd en 50. Con diferentes férmu-
las: delegacidns propias, con persoal local pero
formado na Comunidade, ou a medio de axen-
cias de comercio exterior. O ICEX mantén unha
potente rede. Galicia é o primeiro caso que
privatiza totalmente a area de internacionaliza-

cion das empresas, algo que cuestiona a necesi-

dade do IGAPE, organismo que no resto da sua
actividade arrastra unha sucesién de escandalos
econdmicos e de xestién.

Canto a promocion turistica, as cifras estan
en crise. Nin existe unha estratexia de posicio-
namento permanente, nin de utilizacién do Xa-
cobeo como punta de lanza da comercializacidon
doutros produtos turisticos. Asi as cifras de per-
noctaciéns caen en Galicia de forma superior
as doutras Comunidades. En educacion, unha
timida iniciativa de contratacion de auxiliares
de conversa nativos, non é dabondo para resol-
ver a imprescindible capacitacién linglistica das
novas xeracions.

A descricidn que se ven de facer ten un
punto de partida. Non existe unha estrutura
directiva no organigrama da Xunta. Cada Conse-
lleria actua ao seu criterio. O Presidente con-
trola Emigracidn. A Unica Direccidn Xeral que
atende as relacions con Portugal e con Bruxelas,
ademais da Cooperacion ao Desenvolvemento,
esta na Conselleria de Presidencia. O Presidente
fuxe dos asuntos exteriores e os Conselleiros
mais. Bruxelas é percibida como unha fonte
financeira, non como unha oportunidade. Nos
poucos casos nos que a Xunta solicitou vota-
cién parlamentaria para asuntos comunitarios,
recibiu o apoio do principal partido da oposi-
cion, consciente do caracter estratéxico e de
longo prazo dunha accidn exterior seria. Pero
apoio critico, para actuar, non para fuxir ou para
deixar pasar.

éCompre esperar un cambio de estratexia?
A creacion do Consello de Accién Exterior foi
un paso na boa direccién, pero non tivo conti-
nuidade. Se o Goberno non cre nunha politica
gue producira froitos no futuro, é imposible
desenvolver accidons coordenadas, ambiciosas,
medidas, e que conciten adhesions sociais e

empresariais.



Ana Miranda

A accion exterior de Galicia en
tempo de crise

A presenza exterior de Galiza debia ser
tamén un dos obxectivos do Goberno galego,
estimulando a presenza galega no exterior,
identificando necesidades e oportunidades.
Non son palabras do BNG, sendn obxectivos
do Consello de Accién Exterior de Galiza, que a
dia de hoxe non se ven cumpridos polo actual
Goberno da Xunta.

No debate agora de actualidade, pero
sempre recorrente, sobre a accién exterior dos
Gobernos autondémicos lanzado polo ministro
de Exteriores, vemos como a Xunta asume a
proposta do Executivo central -ambos do PP-,
de relegar a accidn exterior de Galiza, e doutras
nacions sen Estado, a unha accidn integrada na
politica exterior do Estado espafiol. Unha de
tantas renuncias 4 nosa soberania como pobo.

O BNG defendeu sempre unha accién exte-
rior galega, baseada na paradiplomacia politica,
econdémica, cultural e social, que situara a nosa
nacion no mundo, e que enlazara o mundo
€0 noso pais no plano identitario, econdmico,
cultural e de relacidns internacionais. Seria
importante afondar na estratexia de aumentar
as competencias en politica exterior de Galiza,
tentando superar as actuais limitacions que
impon a Constitucion.

Alén dese obxectivo desexable para o
nacionalismo galego, non podemos deixar de
lembrar que a accion exterior da Xunta esta
a minusvalorar a presenza internacional de
Galiza. Serva como mostra a perda de rango
institucional dentro do organigrama da adminis-

tracidn autondmica das funcidns relacionadas

coas competencias en materia exterior; dirase
gue é sé un xesto, mais evidencia a actitude do
actual Goberno para que Galiza tefia presenza
internacional de seu.

Por contra, Escocia, Euskadi ou Catalunya
mantefien verdadeiras delegacions no exterior
para a defensa dos seus intereses nacionais.

A isto temos que sumar a iniciativa lan-
zada polo Goberno do Estado convidando as
Comunidades Autonomas a que utilicen as
embaixadas en substitucion das suas propias
delegacidns, co argumento do necesario axuste
debido ao contexto de crise econdmica, que
no fondo non é mais que unha coartada para
restar protagonismo politico a nacionalidades
histdricas que, como Galiza, tefien identidade

propia no mundo.



Ana Ramos Barbosa

O marco financieiro da Unidn
Europea para o periodo 2014-
2020: A situacion de Galicia

No préximo periodo financeiro comuni-
tario que se inicia a partir de 2014, o PIB per
capita situa a Galicia féra do actual obxectivo
converxencia, o mais dotado pola UE, o que im-
plicard unha importante reducién dos recursos
financeiros procedentes de Europa.

A boa execucién dos fondos europeos per-
mitiu que en menos dunha década Galicia pasa-
se dun PIB per capita inferior ao 75% da media
comunitaria, a superar no ano 2008, segundo
os ultimos datos de Eurostat, o0 88,9 % da media
comunitaria da UE.

A pesar diso, persisten en Galicia graves
problemas estruturais, como son o desequili-
brio territorial entre as provincias interiores e
costeiras, unha elevada dispersion dos asenta-
mentos de poboacidn, e unha estrutura demo-
grafica moi envellecida, que se traducen nuns
custos moi elevados en prestacidns sociais e
unha estrutura empresarial moi atomizada.

Por outra banda, é preciso por de mani-
festo que unha comunidade auténoma como
Galicia na que estd a acometerse un esforzo
en investimentos importante en politicas de
I+D+i e de desenvolvemento, que necesitan
un percorrido bastante longo no tempo para
ser efectivas, o recorte drastico desta axuda
comunitaria poderia traducirse non sé nun
baixo aproveitamento dos recursos xa empre-
gados, senén na perda da oportunidade de
consolidar uns investimentos necesarios para
o desenvolvemento rexional a medio e longo

prazo.

Confrontada a esta situacion, a Xunta de
Galicia, a través da Fundacién Galicia Europa,
lanzou en maio de 2009 a rede CROWC (Con-
vergence Regions on the Way to Cohesion).
Unha iniciativa dirixida a todas as rexions
europeas que, como Galicia, abandonaran
o obxectivo converxencia a partir de 2014.
Esta iniciativa permite apostar de cheo pola
defensa dunha axuda transitoria para Galicia
a partir de 2014 gque asegure a consolidacion
dos esforzos feitos ata agora e que permita
afianzar os resultados do proxecto europeo
na nosa comunidade autdnoma. A través de
CROWC, que suma apoios para a defensa
dunha axuda transitoria para estas rexions
no proximo periodo financeiro, transmitiu as
instituciéns e organismos comunitarios, aos
Estados membros e a todos os actores euro-
peos implicados no debate, os argumentos
gue avalan a articulacidon desta axuda transi-
toria e que son:

» A consolidacion da saida do obxectivo
converxencia. A boa execucién dos fondos
permitiu a estas rexidns superar a barrei-
ra do 75% do PIB correspondente 4 me-
dia comunitaria. Unha reducién drastica
dos fondos recibidos até agora implicaria
graves danos na economia e no emprego,
asi como a posta en perigo dos importan-
tisimos investimentos até agora realizados
pola UE nestes territorios. En definitiva, su-
poria un importante retroceso nos avances

rexistrados. Polo tanto, faise necesario arti-



»

»

»

cular unha axuda transitoria para as rexions
europeas que, como Galicia, abandonaran
por primeira vez o obxectivo converxencia
coa finalidade de consolidar en termos
reais esta saida e poder prepararse para o
novo escenario.
A necesidade de facer fronte a importan-
tes déficits estruturais que deberan abor-
dar moitas destas rexions. Estes déficits,
por exemplo o demografico, que non se
reflicten en indicadores como o PIB, son
un obstaculo no proceso de converxencia
destas rexidns con Europa.
A vontade de responder aos desafios das
rexions europeas para os proximos anos e
que foron identificados pola DX REXIO no
marco do estudo publicado en decembro
de 2008. Neste documento, moitas destas
aparecen como especialmente vulnerables
a retos como a globalizacién, o abastece-
mento enerxético, o cambio demografico
ou o cambio climatico. Dada a sua especial
situacion de vulnerabilidade, as rexions
contempladas en CROWC precisan dun
apoio suficiente para facer fronte a estes
futuros desafios.
A necesidade de contar con apoio financei-
ro suficiente para alcanzar os obxectivos
da estratexia “Europa 2020”. A estratexia
politica da UE para os proximos 10 anos
céntrase na necesidade de sentar as bases
dun novo modelo econémico mais inte-
lixente, sustentable e integrador. Con este
fin, establecéronse obxectivos que deberan
acadar todas as rexions da UE e que son:
= Unha taxa de emprego do 75% da po-
boacidn entre 20 e 64 anos (69% en
2009).
= Un investimento dun 3% do PIB da UE en
1+D (1,85% en 2009).

= O obxectivo 20/20/20" en materia de
enerxia e cambio climatico.

= Unha reducion do abandono escolar ao
10% (15% en 2009) e un aumento ao 40%
(31% en 2009) dos titulados superiores.

= Unha reducion de 20 milléns de persoas
expostas ao risco de pobreza na UE (80
milléns en 2009).

= Esta estratexia supdn un reto para todas
as rexions europeas, moi especialmente
para aquelas que abandonan por primeira
vez o obxectivo converxencia, posto que,
como xa se puxo de manifesto, a dificul-
tade de consolidar a sua saida Unese a
comun necesidade de sentar os alicerces
dun novo modelo de crecemento.

A transmision e defensa destes
argumentos por parte dos responsables
politicos autondmicos ante as mais altas
autoridades comunitarias (Comision, Con-
sello e Parlamento Europeo) constituiu
unha parte fundamental na estratexia
de defensa dunha axuda transitoria para
Galicia.

Boa proba disto, foi a evolucidn posterior
do debate europeo. En xuiio de 2011, a Comi-
sion Europea adoptou a sua proposta relativa
ao marco financeiro comunitario para o periodo
2014-2020, que define o orzamento comuni-
tario para 7 anos. Posteriormente, en outubro
de 2011, a Comisién Europea lanzou o paquete
lexislativo relativo a politica de cohesidn para o
periodo 2014-2020. A través destes documen-

tos, a Comisién propdn crear unha nova cate-

(1) Estes obxectivos foron adoptados pola UE en 2008 e
implican: unha reducion dun 20% das emisidns de gases
de efecto invernadoiro, principais responsables do cambio
climatico, reducir nun 20% o consumo de enerxia a través
da mellora da eficiencia enerxética e que o consumo
das enerxias renovables alcance en Europa un 20% do
consumo total.



goria de rexiéns en transicidn na que se incluira
as rexiéns que, como Galicia, abandonaran por
primeira vez o obxectivo converxencia a partir
de 2014.

Para estas rexions, a Comisién Europea
prevé unha rede de seguridade que implicaria
outorgarlles a partir de 2014 unha axuda que
representaria dous terzos da dotacidn financei-
ra que perciben no actual periodo 2007-2013.
Esta demanda coincide plenamente coa realiza-
da previamente polas autoridades galegas ante
o goberno nacional e as institucions comunita-
rias.

Por este motivo, a Xunta de Galicia acolle
con satisfacciéon a proposta da Comisién Euro-
pea, pero ao mesmo tempo é consciente de
gue é preciso seguir traballando arreo durante
0s proximos meses para garantir que o Parla-
mento Europeo, o Consello, e as outras institu-
cions europeas implicadas no proceso deciso-
rio, apoien esta axuda transitoria para Galicia a
partir de 2014,



Maria Xosé Porteiro e Ignacio R. Covelo

A accion exterior nunha
estratexia de ganar-ganar

A Galicia oficial conta con multiples recur-
sos para ter presenza e capacidade de accion no
exterior, e mesmo conta cunha forte tradicion
nesta materia na que foi pioneira na Espaina
das Autonomias xa na década dos 80. A Xunta
conta con érganos politicos e de xestidon que
se ocupan das relacidns exteriores e da emigra-
cion, e mais con outros instrumentos como a
Fundacion Galicia-Europa con sé permanente
en Bruxelas, as Delegacions da Xunta en Arxen-
tina e Uruguai, a Eurorexion Galicia Norte de
Portugal, os antigos CPN (Centros de Promocién
de Negocios) ou as actuais Plataformas empre-
sariais promovidas polo IGAPE (Instituto Galego
de Promocién Econémica), outros organismos
no ambito local coma o Eixo Atlantico, ou a exis-
tencia dunha Televisién Autondmica que emite
via satélite e permite ver a programacién galega
e en galego en numerosos paises de todo o
mundo. Todos son un bo exponente de fortale-
zas preexistentes ao momento actual.

A isto hai que engadir notables iniciativas
de entidades que tamén se ocupan da promo-
cion de Galicia no exterior, como o Consello da
Cultura, as Universidades, as Cdmaras de Co-
mercio, as organizacions empresarias, organis-
mos para a promocién econdmica como a Zona
Franca de Vigo, ou Centros de estudo, analise e
propostas nesta materia como o propio IGADI.
Existe, ademais, todo un caudal de valor non
suficientemente avaliado de capital humano
gue, ben por propia vivencia persoal ou fami-
liar, ben por interese ou curiosidade intelec-

tual, ben por impulso emprendedor, cofece

perfectamente a dupla realidade dunha Galicia
proxectada de seu cara ao exterior, con ou sen
politicas de acompafiamento. Este conxunto de
posibilidades insuficientemente aproveitadas,
que deberan operar como unha vantaxe com-
parativa Unica para Galicia, alértanos sobre

a necesidade de coordinacién e procura de
sinerxias que pasan pola reorientacidn da nosa
accidén exterior e o seu enfoque como auténtica
diplomacia publica: institucional, econdmica,
cultural, e politica.

A didspora, desde hai mais de século e
medio, e as iniciativas de expansidon empre-
sarial producidas nas duas décadas finais do
século pasado, obedecen a razéns semellantes
na medida en que a nosa situacion extra peri-
férica e as menores oportunidades en canto a
infraestruturas e capacidade de crecemento do
territorio emisor, favorecen a procura doutras
opcidns. Tantos anos de mobilidade por ambo-
los dous hemisferios fan do xentilicio “galego”
un dos mais cofecidos, e da nosa lingua un
instrumento de oportunidade no grande espa-
zo cultural e econdmico da lusofonia. A forte
relacion de pertenza que establecen os galegos
cando estan féra da terra, fai da cultura, dos
costumes, da tradicién, e da lingua, factores
identitarios que ganan en valor coa distancia.
Son trazo comuns para unha extensa colectivi-
dade que medra co paso de sucesivas xeraciéns
de descendentes que se incorporan grazas ao
dereito de nacionalidade que o 'ius sanguinis'
permite, respecto do 'ius solis' que adoita pre-

valecer nos paises de acollemento.



Estamos diante da posibilidade de fomen-
tar a bilateralidade, a reciprocidade, e a confi-
guracién de alianzas que permitan desenvolver
a estratexia de gafiar-gafiar tanto a Galicia da
Fisterra europea como a Galicia extra-europea.
En realidade, seria mais correcto dicir: para o
beneficio de tddolos galegos en ambolos espa-
zos xeograficos, porque comparten un territorio
emotivo e simbdlico, globalizado e local coma
poucos, no que estan sen definir os intereses
mutuos cara os que hai que enfocar o traballo
das institucions e da sociedade. A actual situa-
cion de crise econdmica que vive Galicia, ao
igual que os paises do seu contorno, pon en
maior evidencia a necesidade de establecer
novos vinculos cos seus cidadans que -polas
razéns que fosen- residen e traballan hoxe no
exterior, asi como daqueles emprendedores
gue queiran aproveitar o despegue que se esta
a dar noutras rexions do mundo, especialmente
para nds, América, pero tamén Asia e Africa.
Sorprendentemente, o discurso politico esta
fosilizado na diferenza entre o valor da herdan-
za da didspora, mal chamada ainda emigracion,
e a actividade mais recente dos nosos cidadans
gue se desprazan polo mundo, pola razén que
sexa.

Se analizamos a actividade desenvolvida
no decurso do ano 2011 polo executivo galego
vese que estivo marcada por duas etapas ben
diferenciadas: un primeiro semestre no que se
mantivo a inercia de destacar a conveniencia
da internacionalizacion das nosas empresas, e
outro no que se deixou de falar radicalmente
deste asunto pola crise sufrida no instrumento
de xestién desta materia, o IGAPE. Compre dicir
gue non se aprecia capacidade de adaptacion
a un entorno sumamente cambiante como o
xerado no actual escenario econdmico mundial.

A internacionalizacion das nosas empresas e

a politica exterior de Galicia no seu conxunto
deberian crear un beneficio que repercutise, de
xeito dual, aqui e ala onde se dea a actividade
econdmica ou politica. Neste sentido, o feito de
gue a politica de promocidon empresarial no ex-
terior tefia sido privatizada mediante a cesién &
Confederacidon de Empresarios de Galicia pode
traer consecuencias non desexables. Dotar a un
ente de interese corporativo dos recursos eco-
ndémicos necesarios para pofier en marcha tres
Plataformas empresariais en América Central e
no Cono Sur, e deixar nas sias mans a iniciativa
e a toma de decisidons nunha materia tan sen-
sible, corre o risco de que primen os intereses
privados dos actores implicados nas posibles
operaciéons e queden nun segundo plano as
necesarias repercusions de retorno e redistri-
bucion do posible beneficio, en Galicia, sexa

en creacion de emprego, ou en crecemento da
economia produtiva.

Daquela, faise evidente a necesidade
dunha folla de ruta ou axenda exterior, redefi-
nida, que contemple tédalas posibilidades que
a diplomacia publica hoxe presenta, adaptada
a nova realidade e aos cambios que se prevén
para os préximos anos, que aproveite o cone-
cemento e a experiencia dos axentes publicos
e privados validos e valiosos para este fin, e
gue ademais nos dea visibilidade, capacidade
de interlocucidn e de representacion dos nosos
intereses como pais, e influencia — que é o xeito
en que hoxe se pode aspirar a ter poder no
exterior — porque todo iso producird crecemen-
to econdmico engadido e dara Iéxica a idea da
internacionalizacion empresarial. Sobre todo, se
entendemos a internacionalizacidn e a accién
no exterior como unha viaxe de ida e volta. E
dicir, se abrimos o campo de xogo aos galegos
que viven fdra do territorio fisico pero residen

-por vontade expresa- no pais interior que levan



na sua alma. Hai moitas persoas de orixe galega
gue se senten vinculados ao pasado, ao presen-
te e ao porvir desta terra, aos que nunca se lles
pregunta se queren participar no seu desenvol-
vemento.

E preciso variar o punto de vista e deixar
de considerar aos que estan féra, como cida-
dans diferentes, para darlles un protagonismo
e capacidade de actuacién que agora mesmo
Galicia precisa -e que é de xustiza recofiecer-.
Hai moito capital humano, econémico, inte-
lectual, creativo e iniciativa, espallados polo
mundo, con denominacidn de orixe. A politica
exterior galega non pode seguir ignorando esta
realidade e perde un tempo precioso desapro-
veitando a capacidade de chegada e influencia
gue se da ali onde hai un cidadan galego. O
caso do conflito da flota pesqueira que faena
nos caladoiros austrais por ter base nun territo-

III

rio “colonial” para América Latina como son as
Malvinas ou os intentos fallados de atopar capi-
tal entre empresarios galegos do exterior para
reflotar o Novo Banco Galego, son exemplos

de mal aproveitamento dunha fortaleza que se
presenta, no tempo actual, como unha enorme
oportunidade.

O caso irlandés, o caso xudeu, ou mais
recentemente, o caso chinés, deberan ser para
nos fontes de inspiracion 4 hora de entender
gue significa ese potencial enorme de cidadans
globalizados, e para seguir iniciativas que lles
deron protagonismo e responsabilidade, nunha
estratexia (win-win) que ten demostrada a sua
eficacia.

En definitiva, hai xa moito tempo que se
comezou a traballar coa representacion exterior
pero o balanzo poderia ser mais satisfactorio.
Precisase facer unha analise obxectiva -pero
tamén emotiva- do conxunto da nosa politica

exterior, valorar con espirito critico as nosas

experiencias, apostar por aquilo que resultou
mais beneficioso, descontar o negativo ou mes-
Mo perigoso, maximizar 0s N0sos espazos natu-
rais de interese, reforzar os nosos obxectivos a
instancias dunha persistente diplomacia publica
e, deste xeito, valorar o que representa Galicia
no mundo para xerar un espazo de interese e
influenza, lexitimo e natural. En definitiva, ser
guen de atopar o noso punto de equilibrio nun-
ha tripla A: América, Asia, e Africa, e afondar
na ambicion de proxeccion politica, econdmica
e social, a nivel internacional contando coas
persoas -falando en termos de cidadania-, e

traballando por intereses comuns.



Xodn Lopez Facal

Internacionalizar a economia
galega

A integracion de Espaifa na Unién Europea
constitie un marco de referencia na interna-
cionalizacidn da economia espafiola. A Grande
Crise desatada en volta do 2008 é un punto cri-
tico na sua traxectoria. Internacionalizarse é un
imperativo de supervivencia na actualidade. O
mercado interior en declive e a convicién cada
vez mais estendida de que a situacion pode
prolongarse e incluso experimentar retrocesos
obriga 4s empresas a sair féra en procura de
novos mercados e a adaptarse as exixencias e
gustos que estes marcan.

Na actualidade, a apertura da economia
espafola (exportacions mais importaciéns

sobre PIB) rolda 0 65%, por baixo de Alemana

Distribucion do comercio exterior
de Galiza, 2010

Distribucidn por partidas, %

Exportacions

Miles de euros 15.160.269
I Animais vivos e derivados 8,7
1] Vexetais 0,8
" Graxas_e aceites animais ou 0,2
vexetals
v Industria alimentaria 3,8
V. Produtos minerais 5,9
VI Quimica 2,4
VI Plastico e manufacturas 0,8
Peles, coiros, e
VI manufacturas destas 0,8

materias

mais en lina con Francia, Italia ou Gran Breta-
fa. Mais de corenta puntos de crecemento, en
todo caso, sobre a situacion en 1980. A altura
do 2010, o censo de empresas exportadoras
espafiolas aproximabase as 110.000, segundo o
Ministerio de Industria.

En Galiza, a situaciéon é mais alentadora
ainda; o sector exterior constitle un trazo posi-
tivo da nosa economia, sen esquecer as serias
limitacions que a coutan. O saldo comercial co
exterior, por exemplo, é positivo nos ultimos
anos.

A estrutura actual dos intercambios de Ga-
liza co resto do mundo, excluida Espana, segue

0 seguinte patrén:

Participacion da UE, %

Importacions Exportacions Importacions

13.832.655  10.568.050 6.144.821
10,8 76,50 34,49

2,1 78,22 38,65

0,5 69,59 42,04

3,3 85,11 22,97

24,3 51,40 7,69

6,3 70,46 37,93

1,9 64,16 81,16

0,5 63,26 23,40



IX Madeira e manufacturas
X Pastas de madeira, refugallo
’ e papel

x| Materias téxtiles e
manufacturas

X| Calzado; sombreireria,
paraugas, e outros

X Manufacturas de pedra,
cemento, vidro e outros

Xl Xoieria
Metais comuns e

XV
manufacturas

XV Maquinas e material
eléctrico e de reproducién

XV Material de transporte
Aparellos de dptica,

XV , .
fotografia e medida

Xl Armas e municiéns

XX Produtos diversos

XX Obxectos de arte

N.C. Non clasificados

Son manifestas as fortalezas e debilida-
des de Galiza fronte ao exterior. Exportamos
-e importamos- automobiles e barcos (XV),
roupa e confeccién (XI), peixe e marisco (1),
produtos alimentarios (IV) e importamos
fortes continxentes de produtos minerais:
petrdleo para a Coruiia, alimina para Cervo.
Debemos reparar no feito de que as principais
partidas arancelarias exportadoras comportan
importantes posicidons importadoras. O feno-
meno é razoabel, tratase de trdfico de perfec-
cionamento, de importacidns para re-exportar

(pensemos en Citroén). Son movementos en

2,1

2,2

18,3

1,8

1,7

0,1

5,7

5,4

36,0

0,1

0,0
0,7
0,0

2,6

1,3 64,22 51,88
1,5 78,30 83,11
12,1 61,93 35,79
0,4 77,02 39,27
0,5 67,02 62,85
0,1 66,89 19,73
8,7 66,02 76,91
5,8 38,32 50,43
16,9 78,50 93,13
0,4 59,02 36,86
0,0 96,77 69,01
1,3 57,93 58,67
0,0 0,00 2,95
1,3 71,05 2,21

suma que contribulen a criar riqueza e renda
en Galiza. E un sintoma satisfactorio da pro-
gresiva integraciéon do noso pais nos merca-
dos externos.

Cumpre reparar en dous trazos decisivos
do comercio externo galego. O primeiro, no cal
non resulta pertinente estenderse agora, é que
as cifras agora examinadas refirense ao trafico
comercial con paises estranxeiros, excluida Es-
pafa. As importacions e exportaciéns con orixe
ou destino en Espafia alcanzan unha dimension
aproximadamente igual as cifras examinadas.

Duplican en definitiva o volume dos nosos inter-



cambios comerciais. Escusado insistir na impor-
tancia econdmica do feito sinalado. O segundo
€ que a area natural de intercambio de Galiza
-como a de toda Espana- é a Unidn Europea. De
aqui se deriva unha consideracién crucial para
a economia galega: o futuro da nosa economia
depende en gran medida da evolucion da crise
en Europa. E outra consideracién ineludibel: a
crise do sector naval -o asunto mais preocupan-
te con seguridade na economia galega, xunto
coa crise do sector lacteo e as restriciéons ope-
rantes no sector pesqueiro- non sé lastra(n) as
nosas contas exteriores e ritmo de crecemento
sendn algo moito mais importante: a necesaria
cohesion da nosa sociedade e a supervivencia
de moitas familias e comarcas.

A parte de Europa, a nosa auténtica ma-
triz de relacidns e futuro, Galiza orienta a suUa
economia cara outras areas e paises. Falamos
de Europa pero ben poderiamos referirnos a
Francia e a Portugal; a eles diriximos 0 49% das
nosas exportacions e deles procede o0 31% das
nosas importaciéns. A importancia de Francia
para Galiza supera con creces a retérica da
cooperacion policial, a de Portugal a condes-

cendencia co pais irman, tan proclamada como

inoperante.
Galiza, 2010 Exportacions
Total 15.160.269
Zona Euro 10.568.050
Francia 4.888.288
Portugal 2.496.812
Estados Unidos 372.299
China 113.235
Marrocos 399.130

China é para a Galiza un pais fornecedor
de importancia considerdbel e crecente, sé
superada en América Latina por México, debido
ao seu caracter de pais petroleiro. E Gtil anotar
gue as nosas relaciéons con Marrocos superan
en conxunto, (exportaciéns mais importacions),
as que mantemos co xigante chinés. E bo non
perdelo de vista en orde a superar resesos
prexuizos étnicistas e a temperar xuizos politi-
cos pouco ponderados. Marrocos como a China
adquiriron a cualidade de socios; é bo telo en
conta.

Escusado insistir na importancia das re-
laciéns cos paises da OPEP (Emiratos Arabes,
Alxeria, Medio Oriente Venezuela, Nixeria,
Angola, Ecuador, principalmente) e, sobre
todo, tentar ler con atencidn o papel de Galiza
na América Latina. A rexién foi sempre, e éo e
seguira sendo, moito mais que un socio para
Galiza, maiormente no momento actual en que
o seu papel se magnifica grazas a alianza da
orde democratica co desenvolvemento inclusivo
gue parece confirmarse en toda a rexién. Brasil
é, con seguridade, o exemplo paradigmatico
e unha drea de oportunidade imprescindibel,
como ben saben os empresarios galegos mais

perspicaces.

% Importacidns %
100 13.832.655 100
69,7 6.144.821 44,4
32,2 2.539.277 18,4
16,5 1.715.016 12,4
2,5 394.361 2,9
0,7 563.036 4,1

2,6 423.590 3,1



OPEP 421.835
América Latina 685.861
Arxentina 86.132
Brasil 200.539
Chile 49.720
Cuba 23.013
Ecuador 18.650
Guatemala 5.254
México 114.598
Panama 15.918
Peru 24.830
Paraguai 840
El Salvador 3.651
Uruguai 19.204
Venezuela 71.095
Outros paises 52.418

O imperativo internacionalizador é hoxe
en dia, e serao cada vez con maior urxencia, un
asunto de importancia primordial na axenda
econdmica e politica de Galiza. As Comunidades
mais avanzadas, como a do Pais Vasco, sabeno
desde hai tempo. O reto da internacionalizacién
supera en moito a simple tarefa de promocién
da actividade exportadora ainda que seria
imposibel entender este sen desenvolver os
intercambios comerciais. A promocion de plata-
formas interempresariais para explorar merca-
dos externos, a sinatura de acordos de asocia-
cion con empresas ben situadas en mercados
prometedores, as transferencias bidireccionais
de tecnoloxia, a accion diplomdtica e cultural,

o desenvolvemento dun perfil propio de Galiza,

2,8 1.353.908 9,8
4,5 1.432.513 10,4
0,6 236.745 1,7
1,3 80.378 0,6
0,3 74.510 0,5
0,2 35 0,0
0,1 100.538 0,7
0,0 44.265 0,3
0,8 735.815 5,3
0,1 8.083 0,1
0,2 41.082 0,3
0,0 99 0,0
0,0 39.636 0,3
0,1 7.765 0,1
0,5 45.124 0,3
0,3 18.438 0,1

internacionalmente recofiecibel, son tarefas
urxentes a abordar. Mdis importantes, segura-
mente, que a conclusion da lifia AVE e asuntos
semellantes que ocupan en exceso o espazo
informativo. O Goberno galego ten aqui un
desafio ineludibel e o Parlamento tamén. Des-
provincializar o pais, situalo no mapa-mundi, é
algo mais que unha opcién estratéxica. E unha

cuestidon de supervivencia.



Juan M. Vieites Baptista de Sousa

Retos internacionais do sector
galego de peixes e mariscos

Dentro dos retos internacionais aos que
debe facer fronte o sector galego de peixes e
mariscos, nos que estan integrados dende o
sector produtor (extractivo e acuicultura), a
industria de transformacidn e conserveira asi
como a comercializacion, debemos destacar
as negociacions comerciais que a Unidn Euro-
pea esta establecendo con terceiros paises, asi
como as novas regulamentaciéns especificas
en materia de pesca, a vixilancia e control co
obrigado cumprimento das regulaciéns asi
como a Reforma da Politica Comun de Pesca e
da Organizacion Comun do Mercado.

No relacionado coas negociacién comercias
da Unidn Europea con Terceiros Paises, nos ato-
pamos neste momento en que en todos estes
acordos se tende a unha liberalizacién arance-
laria para a entrada de produtos no mercado
comunitario, o que supén un grave risco para os
produtores galegos, pero ademais desta libera-
lizacién debemos destacar que tamén se estan
ofrecendo nalguns acordos, a exoneracién de
normas que supofien unha desvantaxe com-
petitiva para os produtores da Unién Europea.
Este é o caso do Acordo Interino do Partena-
riado Econdmico do Pacifico (sé Papua Nova
Guinea e Fiji firmaron este acordo), baixo o cal
se concedeu unha total derogacién das normas
de orixe para os produtos da pesca transforma-
dos, producindose, polo tanto, unha situacion
de desvantaxe competitiva fronte a producién
comunitaria e galega, coma para outros paises,
como é para os paises do SPG+ (Sistema de

Preferencias Xeralizadas) e outros ACP, que se

ben gozan do acceso libre de arancel ao merca-
do comunitario, deben cumprir as normas de
orixe preferenciais. Estas normas son o Unico
modo de verificar que os produtos proceden
dos paises obxecto do tratamento preferencial,
e non se comete fraude.

A concesién desta derogacion das normas
de orixe xustificouse para favorecer o desenvol-
vemento destes paises do Pacifico, sen ter en
conta que esta concesion o que esta facilitando
€ o desenvolvemento da industria, principal-
mente do atun, de outros terceiros paises do
sueste asidtico que son os principais competi-
dores da industria comunitaria, fundamental-
mente de Galicia, tales como Filipinas, Tailandia
e China, que se estan convertendo nos princi-
pais inversores en Papua Nova Guinea e Fiji, e
gue poderdn empregar nestes Estados materia
prima procedente de calquera abandeiramento,
sen necesidade de cumprir con que a materia
prima tefia orixe ou dos Estados do Pacifico ou
mediante Acordos de Pesca coa Unidn Europea,
coa oportunidade de enviar o produto transfor-
mado 4 UE para stia comercializacion libre de
arancel.

Este Acordo supén ademais, como dixemos
anteriormente, un agravio comparativo co SPG
e con outros Acordos de Asociacion Econdmica
con grupos rexionais como os antigos paises
ACP, ao non contemplar unha derogacién de
tal extensidn, establecéndose, polo tanto, un
perigoso precedente que poida lexitimar que
no futuro outros paises reclamen que se lles

aplique estas mesmas condicidns vantaxosas, e



pofiendo o futuro de todo o sector pesqueiro
galego en perigo.

As crecentes importacions de terceiros
paises tamén supofien un reto para o sector,

e para que exista unha competencia leal no
mercado da Unidn Europea, que é o principal
mercado de destino de todo tipo de produtos
galegos de peixes e mariscos, é imprescindible
gue todos os operadores, tanto comunitarios
como de terceiros paises, estean suxeitos ao
cumprimento dos estandares comunitarios en
canto as regras hixiénico-sanitarias, de segu-
ridade alimentaria, laborais no marco esta-
blecido polos convenios da OIT (Organizacién
Internacional do Traballo), de seguridade e
saude no traballo, ambientais e de respecto os
recursos, de trazabilidade e orixe das materias
primas, ... entre outros, debendo ser rigorosos
no control do cumprimento de todos estes
aspectos e adoptando as medidas sanciona-
doras precisas no caso de detectarse incum-
primentos das mesmas, xa que de continuar
coas politicas actuais de apertura do mercado
comunitario, a nosa industria poderia verse
abocada a unha reestruturacion, e nalgun caso
ao cese da sUa actividade e/ou traslado defini-
tivo ao exterior.

Nestes momentos nos que coincide a
necesidade de incrementar a produtividade e a
competitividade das economias dos diferentes
Estados Membros e da UE no seu conxunto, as
politicas comunitarias deben ser un instrumen-
to orientado a lograr estes obxectivos, debendo
Ser un apoio para asegurar que a totalidade
do sector galego de produtos do mar e da
acuicultura poida seguir desenvolvendo a sua
actividade empresarial e mantendo a importan-
te dimensién social e de emprego que xera, e
para iso é preciso unha coherencia de todas as

politicas.

E esa coherencia debe aplicarse, en pri-
meiro lugar, nas Reformas da Politica Pesqueira
Comun e da Organizacion Comun de Mercados,
que non esta tendo en conta as caracteristicas
de todos os sectores pesqueiros galegos, pondo
en perigo moitos postos de traballo e a conti-
nuidade deste complexo mar- industria, abor-
dando cuestidns de gran envergadura sen unha
correcta analise, como é a politica de descartes
cun prazo moi curto para o seu efectivo cumpri-
mento, definicién de pesca artesanal sen unha
analise correcta, e esquecéndose dunha peza
fundamental de todo este complexo mar- in-
dustria como é o sector transformador e co-
mercializador, non considerando a importancia
gue realmente ten e obviando a sta dimension
socio-econdmica e o seu papel de cara 4 comer-
cializacién dos produtos da pesca e a acuicul-
tura e a sua valorizacion mediante a transfor-
macién, contribuindo a garantir unha pesca e
un comercio responsable e sostible ao longo de
toda a cadea.

Ante todos os retos internacionais que
afectan a todo o sector da pesca e da acuicul-
tura galegos, debemos destacar a capacidade
de internacionalizacidn destes produtos, o que
posibilita que sigan competindo nos mercados,
téndose incrementado as exportaciéns en mais

dun 11% nos dez primeiros meses do ano 2011.



David Reinero

Portugal como instrumento e
non como fin

O 29 de xaneiro de 2010 o presidente da
Xunta, Alberto Nufez Feijéo, e o entdn primeiro
ministro portugués, José Sécrates, reunianse en
Lisboa. O resumo do propio Feijéo do contido
do encontro pretendia facer ver que, por riba
das diferenzas partidarias e de rango entre un
xefe de Goberno socialdemdcrata e un presi-
dente rexional conservador, sobre a mesa habia
proxectos en comun. A sta exposicidon tamén
permitiu cofiecer as lifias de actuacion do novo
Goberno galego cara a Lisboa e a Eurorrexion
Galicia-Norte de Portugal, nunha visién que
primaba por primeira vez o interlocutor estatal
sobre o transfronteirizo.

A relacion directa con Lisboa vifia sendo
reclamada —mesmo cunha maior presenza fisica
da Xunta nesa cidade, da que ainda nada se
sabe— por sucesivas reflexiéns sobre a accion
exterior galega, pero o resultado non parece ser
ainda o desexado. Ademais, a analise do devir
en 2011 daqueles enunciados de 2010 ratifica
0 escoramento iniciado entdén, desexado ou
obrigado pola economia, na accién exterior cara
a unha estratexia mais de lobby ca de proxectos
concretos que melloren a economia e a cali-
dade de vida dos cidadans de ambas as duas

beiras do Mifo.

Lisboa como ponte a Bruxelas

A espera de que unha nova e prometida
cita co actual primeiro ministro, o tamén con-
servador Pedro Passos Coelho, poida mudar
a direccion seguida ata o de agora, naquela

reunién de Lisboa anunciaronse proxectos

concretos, pero van ala dous anos e pouco ou
nada avanzaron: propuxose un gasoduto trans-
fronteirizo, duas novas pontes sobre o Mifo

e un pacto entre estados para garantir o AVE
Vigo-Porto.

A crise e a creba financeira de Portugal a
pasada primavera tiraron por terra eses sofos.
Porén, xa cando se formularon hai dous anos,

o foco da Xunta non estaba tan posto neles
como no seu desexo expreso de facer lobby con
Lisboa ante a Unién Europea para manter un
financiamento adecuado das rexidns periféricas
no novo marco orzamentario 2013-2020. Ese
obxectivo parece avanzar por bo camifio —malia
que da relacion directa Santiago-Lisboa pouco
mais se soubo—, pero o prezo pagado en mate-
ria de cohesidn interrexional poderia ser ben
elevado. A sUa consecucién poderia chegar a
cambio de ter marxinado outras lifias de ac-
tuacion xa existentes (o traballo en marcha da
Eurorrexidn), novas (os anunciados proxectos
de infraestruturas) ou imperiosas (a solucién de
problemas de sanidade ou mobilidade xurdidos

neste tempo).

Porto diluese en Valladolid

O desexo da Xunta de contar con Lisboa
para reclamar un trato xusto da UE levou a
Feijéo na visita oficial de hai dous anos a ape-
lar metaforicamente a necesidade de estender
a Eurorrexion “do Douro ao Tejo”, expresion
logo repetida noutros foros. A metafora, en
certo xeito, foi rdpida e literalmente aplicada co

lanzamento a finais de 2010 da cofiecida como



Macrorrexion RESOE (Rexiéns do Sudoeste
Europeo), conformada inicialmente por Galicia,
o Norte de Portugal e Castela e Ledn pero que a
Xunta quere ampliar para gafiar peso politico e
coa vista posta en Bruxelas.

A espera de que se concrete esa amplia-
cion, a realidade é que no seu primeiro ano en
funcionamento pouco transcendeu do traballo
desa Macrorrexion. De feito, o primeiro logro
comunicado meses despois do anuncio da
sua creacion foi a mera constitucion dos seus
grupos de traballo e non foi ata agosto que se
fixeron publicas as suas estratexias.

O Goberno galego defende que esa nova
cooperacion a tres non afecta ao funcionamen-
to da Eurorrexion a dous (chamese Comunidade
de Traballo ou Agrupacién Europea de Coope-
racion Territorial). Porén, na practica o novo
proxecto —e o traballo de lobby en Bruxelas—
levou boa parte do impulso politico exterior
da Xunta, dependente en grande medida do
traballo solitario do director xeral de Relacidns
Exteriores, Jesus Gamallo, con moito esforzo
persoal pero pouco apoio no resto do Gober-
no. Mentres, a Eurorrexién desapareceu do
foco informativo, lastrada a stia axenda interna
pola histérica asimetria competencial entre a
Xunta e a suUa parceira Comissdo de Coorde-
nacao e Desenvolvimento Regional do Norte
pero sobre todo polas sucesivas convocatorias
electorais a ambos os dous lados da fronteira
(a direccién da CCDR-N seguia sen renovarse
seis meses despois das eleccidons portuguesas
de xufio). Ese espazo deixado pola Eurorrexion
foi, en certo xeito, ocupado polo Eixo Atlantico
de cidades, que soubo atopar un oco para facer
escoitar as suas reclamacions dun xeito mais
comprensible pola cidadania.

Asi as cousas, tanto por arriba —coa preten-

dida relacidn directa con Lisboa e a extension

da Macrorrexion a Castela e Leén— como por
abaixo —co estancamento da Eurorrexion e o
protagonismo do Eixo Atlantico— a Xunta ou
talvez Galicia como pais perdeu peso nas rela-
cions directas co Norte de Portugal en beneficio

doutros axentes e obxectivos.

Valenca e Tui seguen a espera

Pero mentres a Xunta miraba cara a Lisboa
e a estrutura politico-administrativa da Euro/
Macrorrexion faciao cara Valladolid, ambas as
duas pensando en Bruxelas, a sociedade de Ga-
licia e o Norte de Portugal viviu en 2011 un dos
anos de maior actividade: protestas sanitarias
iniciadas xa en 2010, polas peaxes, polo tren ou
iniciativas solidarias nadas da propia sociedade
sucedéronse sen atopar nas administracions,
tanto dos respectivos paises como nas compar-
tidas, quen canalizase axeitadamente as slas
inquedanzas.

A das comunicacions en particular (peaxes,
trens, ineficiencia dos portos e aeroportos, etc.)
ameaza con ser unha subcrise derivada da crise
econdmica especialmente grave para o imaxina-
rio colectivo da eurorrexion. Porque se a mera
proximidade de Portugal foi o que a converteu,
como se adoita dicir, na escola onde Galicia
aprendeu a exportar sen oficinas de apoio pri-
vadas ou publicas, o que impulsou as relacions
sociais entre ambas as duas rexions foi a me-
llora das comunicaciéns. E se esa mellora non
so se estanca sendn que retrocede, habera que
seguir con atencidn as mudanzas nos comporta-
mentos da cidadania para co pais vecifio.

Pode que mafid un cumio Feijéo-Passos
anuncie que algun dos proxectos do encontro
Feijéo-Socrates estd maduro ou que se suprimi-
ran trabas 4s comunicaciéns. E pode que a crise
remate e Bruxelas escoite os chamamentos de

Santiago e Lisboa para o financiamento rexio-



nal, sen os cales a Eurorrexion como conglome-
rado administrativo tampouco subsistiria. Pero
entdn, cando o dinosauro europeo-goberna-
mental esperte, os cidaddns seguirdn ai, agar-
dando a resolver o paradoxo de que en tempo
de crise e chamamentos & internacionalizacién,
o esforzo da accidn exterior cara a Portugal
centrarase en pedirlle fondos a UE no canto

de aproveitar sinerxias e recursos endéxenos
da eurorrexién para que Galicia e o Norte de
Portugal resistisen mellor a crise e afirmasen

xuntos os alicerces para superala.



Enrique Sdez Ponte

Galiza en BRIC

Catro paises lideran os cambios da era da
globalizacion, os BRIC. O nome foi empregado
por primeira vez hai dez anos por un econo-
mista (Jim O’Neill) de Goldman Sachs. Brasil, o
primeiro da lista (os outros son Rusia, India e
China), anda en torno aos douscentos milléns
de habitantes, ten unha crecente base indus-
trial -con tecnoloxia propia en sectores como
o aeroespacial- e ten feito unha impresionan-
te revolucidén agricola nos ultimos vintecinco
anos que o levaron de ser un importador de
alimentos a ser un dos maiores exportadores
mundiais; ten logrado ademais estabilizar a sua
economia, controlar a inflacion e o déficit publi-
co e crecer de xeito consistente. Brasil xa non é
s6 a Terra do Futuro, como a definiu o escritor
austriaco de orixe xudea Stefan Zweig ala polos
anos 40. Parecia que o futuro non ia chegar
nunca, pero chegou e Brasil ten un destacado
presente.

No 2003, cando o alcume de BRIC populari-
zabase rapidamente, dous compafieiros de Mr.
O’Neill, Dominic Wilson e Roopa Purushotha-
man, calcularon cal seria a dimension das eco-
nomias dos catro paises nos futuros trinta anos.
Nos oito anos transcurridos, quedaronse curtos,
especialmente no caso do Brasil, do que pen-
saban que tifia menos potencial ca outros. Por
exemplo, calcularon que a economia brasileira
superaria a italiana no 2025, cousa que xa fixo
no 2010, no que o seu PIB era superior tamén
aos de Rusia e India, en contra das previsidns
gue fixeron.

Pero o Brasil ten problemas graves, que se
repiten noutras economias emerxentes, como a

desigualdade e a violencia. Ambos estan sendo

atacados con certa eficacia desde finais dos 90
e van mellorando de vagarifio. Outro proble-
ma especifico é a progresiva perda do bosque
amazonico, que afecta ao equilibrio ecoldxico
do planeta. A deforestacién de amplos espazos
ten moito que ver coa revolucion agricola a que
facia referencia e ven empurrada polo incre-
mento da poboacién mundial e a ampliacion
das clases medias, que inzan os prezos dos ali-
mentos e fomentan a ampliacién indiscriminada
da superficie produtiva.

Un pais enorme como Brasil, con rexions
moi diferentes e capas de poboacién de orixes
diversas, ten que ter tensiéns cando comeza a
erguerse. Pero Brasil vai cara diante e se inxire
por dereito propio no selecto grupo de paises
que estdn a coller moito peso no mundo. Xa é
a sexta economia mundial (superou ao Reino
Unido no 2011), e, como nacién latina mais
importante, debe liderar o desenvolvemento de
Iberoamérica.

No interior do BRIC brasileiro hai algo da
cultura galega, da nosa lingua. Un recente arti-
go en Grial, de Marcos Bagno da Universidade
de Brasilia (O portugués naé procede do Latim),
amosa que esta poderosa nacién de alén do
mar esta revisando a historia da sUa cultura e o
papel do galego na lingua que falan.

A proximidade cultural é un apoio moi
relevante para entrar nos mercados exteriores
e Galiza amosa no ultimo decenio unha forte
capacidade de vender fora. Asi destaca como
unha das comunidades auténomas espafiolas
mais dinamicas no exterior, representa mais do
8% da exportacion total espafiola con pouco

mais do 5 % do PIB. Outra caracteristica do co-



mercio exterior galego é o superdvit que amosa
regularmente, contra a tendencia crénica do
conxunto de Espafia de ter déficit comercial.
Nos nove primeiros meses do 2011, Galiza tivo
unha cobertura das importacions do 117%.

A afinidade cultural ven acompaiiada pola
existencia dunha significativa colonia galega no
Brasil, no que se rexistra unha chegada continua
de inmigrantes galegos desde finais do século
XVIII. Esta é unha singularidade especifica da
emigracion galega, pois a presenza de espanois
doutras comunidades é moi escasa. Estes dous
factores -lingua similar e nucleos de poboacién
de orixe galega nas principais cidades- dan
vantaxes ds empresas galegas para accederen
ao mercado brasilefio. A proba é que no 2010
Brasil converteuse no primeiro destino das no-
sas exportacions a Iberoamérica (200 milléns de
euros), moi por riba do segundo, México (114
milléns), cun moi salientdbel saldo positivo para
Galiza no balanzo comercial bilateral.

Pero hai algo mais que Brasil ofrece a Gali-
za. A crecente percepcion que tefien os que se
relacionan con este pais, de que o galego é un
arma de comunicacidn eficaz para moverse no
xigante econdmico sudamericano, convirtese
nun factor de reconfortante autoestima para
xente que a cotio recibe mensaxes de que a sua
lingua -a creacion colectiva mais importante da
historia galega- é unha lingua secundaria que
se fala so entre as minguantes poboaciéns do
medio rural.

Resulta decepcionante que a maior parte
dos nosos concidadans, que estan sobradamen-
te informados de que o espafiol é unha gran lin-
gua internacional, cousa que tefien totalmente
asumida, non lle den a relevancia que sin dubi-
da ten ao feito de que Brasil se exprese nunha
lingua derivada do galego. Deberiamos ter

presente que ningun dos paises BRIC se expresa

en espafiol, pero que o segundo en importancia
estd no espazo internacional da nosa lingua.

As empresas galegas xa estan accedendo
ao mercado brasileiro. Grupos multinacionais
estranxeiros valoran o cofiecemento do galego
porgue permite traballar con normalidade nos
paises luséfonos. En épocas dificiles como as
gue esta a vivir a economia espanola, cualifi-
cados profesionais galegos atopan traballo no
Brasil. E un tipo de emigracién moi diferente da
de antano, ainda que toda emigracién é sempre
unha perda para o pais de partida.

Compre que os que dirixen Galiza tomen
nota, deixen de analizar a nosa realidade con
prexuizos fordneos e concentren esforzos en
aproveitar as ocasidns que temos por ser como
somos. En tempos de escasez, deben lembrar
gue a boa estratexia non é cuestion de difieiro e
gue se require fundamentalmente mirada aber-
ta e intelixencia. Por exemplo, cando se decide
a segunda ligua estranxeira que se ofrece como
optativa no ensino secundario, ¢ Pensa alguén
gue a un rapaz que conece o galego vaille levar
moi pouco dominar o portugués, un idioma que
falan mais persoas que o aleman, o francés ou

O ruso-?.



Carlos Teijo Garcia

Tempos dificiles na cooperacion
para o desenvolvemento

Dende a Coordinadora Galega de ONGD xa
se dixo que 2011 foi un annus horribilis para a
cooperacion despois dos recortes experimenta-
dos neste curso sobre o orzamento autonédmico
previsto. Mediante duas ordes datadas 0 24
de maio e publicadas no DOG do 3 de xufio, a
Conselleria de Presidencia, Administracions Pu-
blicas e Xustiza procedeu a deixar sen efecto a
convocatoria de axudas de emerxencia e accion
humanitaria (por un importe de 300.000 €) e a
aplicarlle & convocatoria para a subvencién de
proxectos no exterior un recorte de 1.974.901€
(691.215€ en 2011 e 1.283.686€ en 2012) que
supuxo unha reducion total de case un 40%
sobre o montante global desta. Diante destes
nuimeros, non se pode falar mais que dun mal
ano para a axuda ao desenvolvemento feita
dende Galicia.

Querendo consolarse, alguén poderia
pensar que noutros lados pintan ainda mais
bastos que aqui, por exemplo, lembrando que
en Catalufia o recorte este ano foi do 55% dos
fondos da AOD autondmica, que en Madrid
—tanto na Comunidade coma no Concello- foi
dun abraiante 100% e veu a supor a total liqui-
dacidn da cooperacion descentralizada feita
dende a capital do Estado, ou que en Navarra,
Murcia, Aragén ou Canarias os recortes tamén
se viraron a conciencia cos orzamentos da
cooperacion mediante rebaixas porcentuais moi
significativas. Sen embargo, o mal de moitos
non deixa de ser un triste consolo para todos;
e, ademais, de querer facer esa reflexion tamén

seria preciso ter en mente que en moitas destas

autonomias —caso de Catalufia ou Navarra- se
partia da existencia dunha cooperacién ma-
dura e ambiciosa que agora se redimensiona

a baixa; pero ese non é o caso da cooperaciéon
galega, que estd a ver truncado o seu proceso
de primeira e tentativa consolidacién, a través
das coordenadas definidas nun segundo Plan
Director (2010-2013) que, a nivel orzamentario
cando menos, xa ficou a estas alturas converti-
do en papel mollado.

Polo tanto, son malos tempos para a axuda
galega xa que, a pouco mais dun ano vista da
sinatura do Pacto Galego contra a Pobreza, que
comprometia a tddolos grupos politicos con
representacion parlamentaria a tentar elevar
o esforzo da axuda autonémica ata o0 0,7% do
orzamento, nos atopamos cun retroceso nas
inversions neste aspecto que chega, de mo-
mento, ata o chan do 0,06% e que nos devolve
aos niveis de esforzo relativo que tifa a axuda
galega en 2003.

Os motivos desta desfeita son cofiecidas
por todos e quizais non tefia demasiado sentido
abundar neles. O imperativo eséxeno da redu-
cion do déficit, levou nos ultimos dous anos a
unha espiral de crecente disciplina fiscal que
se proxectou sobre as distintas politicas publi-
cas, pero que tivo unha particular incidencia
sobre agquelas —como singularmente ocorre coa
cooperacién para o desenvolvemento- nas que
0s recortes xeran un menor rexeitamento social
ao non repercutir de xeito inmediato sobre a
cidadania. Nesa dinamica, caeu a inversion do

Estado en AOD pero, inmediatamente despois,



comezou un proceso gradual, ainda que des-
igual nas intensidades en funcién das distintas
autonomias, de desmontaxe (ou, polo menos,
de xibarizacion) da cooperacién descentraliza-
da, que ten xerado un comprensible pesimismo
e desazén entre as entidades non gobernamen-
tais e os seus parceiros.

Diante desta situacion, sen embargo, non
hai respostas doadas. A nivel discursivo e es-
trutural, mirando incluso mais ala de Galicia e
Espafia, cobmpre insistir no evidente: a coopera-
cion non debe ser unha politica de sociedades
opulentas que se practica de xeito discrecional
en tempos de bonanza sendn que é consecuen-
cia, por unha banda —que é a fundamental- do
compromiso ético e xuridico cos dereitos ba-
sicos de todo ser humano, e por outro lado, e
en menor medida, do compromiso cos nosos
propios intereses a corto prazo (nos dmbitos
econdmicos e estratéxicos da accion exterior) e
tamén a medio prazo, xa que a axuda constitue
a dia de hoxe a mellor ferramenta para impulsar
a provisién de bens publicos globais, coma a
proteccion medioambiental, nos paises menos
desenvolvidos. Todo isto dase por descontado,
pero convén reiteralo cando sé alglns donantes,
coma Reino Unido, estan a ter vision suficiente
para salvar 8 AOD da queima dos recortes.

A un nivel mais pedestre e apegado 4 nosa
realidade, estes recortes nos deixan profundos
interrogantes sobre o modelo de axuda que se
guere construir nos proximos anos. A inape-
lable maioria politica do PP nos gobernos do
Estado e das CCAA aboca, en aras do aforro e a
racionalizacion do gasto publico, a unha recen-
tralizacidon parcial de politicas que, pese a ter
sido implementadas tamén no plano autonémi-
co, se consideran un froito espurio e probable-
mente suntuario da hipertrofia do Estado. No

subtexto dese discurso hai unha clara referencia

a accién exterior autondmica, que xa estd a ser
severamente podada en termos orzamentarios,
e mais en particular a cooperacién descentra-
lizada polo que cabe preguntarse cal vai ser o
futuro desta politica se o ciclo econémico rece-
sivo se dilata no tempo.

Non hai bolas de cristal para responder a
esta cuestidn pero parece probable pensar que,
se contindan e se intensifican os recortes na co-
operacion descentralizada, pode chegar a pro-
ducirse un crecente acantonamento desta en
espazos moi concretos como a educacion para
o desenvolvemento ou, de maneira mais espo-
radica, naqueles onde exista unha clara vantaxe
comparativa, como ocorre no caso galego co
ambito pesqueiro, quedando o vector principal
da cooperacion directa e o financiamento de
proxectos no exterior en mans da Administra-
cion central do Estado. Alguén poderd pensar
que un futuro con eses trazos sera positivo, ao
evitar as redundancias e incongruencias da co-
operacion descentralizada que tefen sido diag-
nosticadas, por exemplo, polo Comité de Axuda
ao Desenvolvemento no peer review de 2007.
Sen embargo, coido que esa visién é erronea
e perde completamente a perspectiva sobre
a riqueza, diversidade e elevado nivel medio
de eficacia que existe na cooperacidn descen-
tralizada espafiola. Esta cooperacion teria que
seguir sendo forte no futuro; mais sincronizada
coa estatal e ainda mais eficiente do que é. Pero
seria basico que houbera unha conciencia clara

de que non debe esmorecer.



Anxo M. Lorenzo Sudrez

O galego, unha lingua no
mundo

A proxeccidn exterior da lingua galega
debe basearse, como minimo, en didas aproxi-
macions complementarias. Por unha banda, o
idioma é un obxecto de cofiecemento en por
si. Especialistas e investigadores de diferentes
ambitos xeograficos achegan novas olladas e
focaxes sobre un obxecto de estudo, o gale-
go, que recibe por esta via exterior un alento
anovado que impulsa, ainda con mais forza, a
vizosa investigacion que se vén desenvolven-
do tamén desde as universidades e centros de
investigacién de Galicia.

E, por outra banda, o galego é porta de
acceso a unha cultura que se expresa a través
de multiples manifestacidns: na literatura, nas
artes plasticas, no cinema, no teatro, no sector
audiovisual, na musica, no ambito dixital etc. O
galego é desde esta perspectiva un envoltorio
linguistico que singulariza un produto cultural
gue ten vocacion de deixarse ver e de proxec-
tarse no mundo. Porque a cultura galega e en
galego debe difundirse e cofiecerse; debe dia-
logar cos creadores presentes noutros marcos
culturais préoximos ou afastados; e debe mutar e
transformarse asumindo propostas innovadoras
e arriscadas.

Para calquera destas duas aproximacions
gue acabamos de mencionar, faise preciso
aumentar a difusion da lingua galega féra das
fronteiras administrativas de Galicia. Este é un
obxectivo fixado no Plan xeral de normalizacién
da lingua galega (PXNLG), polas repercusions
gue esa proxeccion exterior da lingua ten espe-

cificamente na sua propia consideracion entre

os galegos e galegas, no seu recofiecemento
internacional, na vida en galego e nas oportu-
nidades na comunidade emigrante ou mesmo
na investigacion linglistica desde diferentes
perspectivas.

Na actualidade, a través dos centros de
estudos galegos, a lingua galega estd presente
en 36 universidades de Europa e de América,
que representan os paises de Espaia, Alemana,
Arxentina, Brasil, Estados Unidos, Finlandia,
Francia, Hungria, Irlanda, Italia, Polonia, Por-
tugal, Reino Unido, Rusia e Croacia. Desde o
punto de vista normativo, a creacién destes
centros enmarcase na Lei 3/1983, do 15 de
xufio, de normalizacién linglistica, que estable-
ce o desenvolvemento das accidéns necesarias
para a difusion da lingua propia de Galicia féra
do seu ambito territorial.

A través destes centros, as universidades
inclden no seu plan de estudos unha impor-
tante oferta académica que lle permite ao seu
alumnado cursar materias de lingua, literatura e
cultura galegas, que son impartidas por profe-
sores lectores de galego. A sUa actividade, polo
tanto, permite incidir no obxectivo do PXNLG de
“consolidar o ensino e a investigacion do galego
nas universidades en que xa existe como mate-
ria de estudo e introducilo noutras universida-
des de interese estratéxico”.

En 2011, case 2.000 alumnos e alumnas
de todo o mundo puideron aprender nas aulas
universitarias contidos linglisticos, literarios e
culturais galegos. A presenza do galego vaise

consolidando progresivamente nos programas



académicos de universidades de diferentes
continentes e reforza, deste xeito, a sua proxec-
cién e recofiecemento internacionais. Esta im-
portante tarefa docente e investigadora levada
a cabo a través dos centros de estudos galegos
complétase con actividades complementarias
tales como cursos, conferencias, seminarios,
congresos, mesas redondas, exposicions etc.,
gue se levan a cabo tanto no ambito pro-
piamente universitario como na sUa area de
influencia.

O ensino do galego fdéra de Galicia tamén
estd presente no sistema educativo non uni-
versitario a través do programa de ensino de
galego do Instituto Espafiol Cafiada Blanch de
Londres (Gran Bretafia), do Colexio Santiago
Apodstol de Bos Aires (Arxentina) e do Centro
Castelao de Caracas (Venezuela).

A lingua tamén contrible a promocion
da diversidade lingliistica e cultural coa sua
participacién en feiras internacionais nas que
se dan cita idiomas de todo o mundo. En 2011,
desde a Expolingua de Paris, miles de persoas
tiveron a oportunidade de achegarse 4 lingua
galega nun espazo de intercambio cultural e
lingUistico.

Ao longo de 2011, o proxecto Cultures and
Languages on the Route. Cultural and Lan-
guage Diversity on the Route of Santiago de
Compostela (C&LANG), financiado pola Unidn
Europea no Programa Cultura 2007-2013, foi
tamén unha canle para a difusién da lingua e
da literatura galega a través dunha das prin-
cipais referencias vertebradoras de Europa, o
Camifio de Santiago. No marco deste progra-
ma, organizouse unha exposicion itinerante con
informacién sobre Europa e as suas linguas nos
camiios de Santiago de Compostela, que circu-
lou por varios lugares do Camifio de Santiago e

que rematou na cidade alema de Kiel.

A presenza de Galicia no Festival des
Peuples Minoritaires, realizado no mes de
setembro no Val de Aosta, tamén contribuiu en
2011 a proxectar no mundo a lingua e a cultura
galegas a través dunha iniciativa que naceu co
obxectivo de favorecer o respecto, a defensa e
o recofecemento das linguas e culturas mino-
ritarias, asi como a convivencia e o intercambio
cultural.

O contacto desde o exterior coa lingua e a
cultura galegas tamén se esta a propiciar des-
de dentro de Galicia. Neste ano, mais de 100
estudantes procedentes de preto de 30 paises
realizaron os cursos de veran de lingua e cultura
galegas para estranxeiros que levaron a cabo,
durante o mes de xullo, a Universidade de San-
tiago de Compostela, a Universidade da Coruia
e a Universidade de Vigo, coa colaboracién da
Secretaria Xeral de Politica Linglistica. A través
dun completo programa de actividades, con au-
las tedricas e practicas de galego, de relatorios,
de visitas as principais institucions de Galicia,
de excursidns a lugares de interese cultural e
paisaxistico etc., os estudantes tiveron a opor-
tunidade de se familiarizar coa lingua galega
e de profundar na realidade sociocultural de
Galicia.

O galego como obxecto de estudo ou
como chave de entrada a unha culturarica e
diversa situan a Galicia no foco de atencién de
multiples redes de investigadores, de creado-
res e de xestores culturais de todo o mundo.
Tamén do publico interesado por produtos de
calidade e por realidades culturais orixinais.
Pero tamén coOmpre ter moi presente que fa-
cermos mais internacional o idioma e a cultura
galegas reforza a posicion do pais e asenta
entre todos os galegos e galegas os valores que
construen Galicia como un proxecto colectivo

e de futuro.



Manuel Gonzdlez

A proposito da marca
“Audiovisual galego”

Fagamos un pouco de historia. Ala polo —xa
remoto 2004-, dende as instancias oficiais da
Xunta de Fraga reclamabase a creacién dunha
marca para o audiovisual galego — similar a
“tenreira galega”ou “Vifios do Rosal”-, como
paso imprescindible para a internacionalizacion
do audiovisual. Pasou o tempo ...e no 2006, ao
comezo do goberno bipartito, o Cluster Audio-
visual Galego, retomou de novo o concepto....
Organizaron un programa de foros e xornadas
de andlise que, ademais, serviu de pretexto
para unha xenerosa subvencion da Consella-
ria de Industria (350.000 euros) co obxecto
de realizar “un estudo de viabilidade para o
desenvolvemento da “Marca do Audiovisual
Galego”. Ainda viviamos nunha situacién na
gue os inventos semanticos subvencionados
podian seguir recredndose sen contestacion
ou debate algun da sociedade civil... E asi foi....
Contratouse a unha empresa espafiola espe-
cializada en marcas- Positioning Systems- para
que fixera una documentada pescuda. E certo
dia, deron conta dos resultados da “sofisticada
investigacién”. Nela, o experto Raul Peralba
concluiu contundentemente que: “non habia
posibilidade polo de agora de crear unha marca
para o audiovisual galego. Pero quizais haberia
gue apostar pola “calidade” e sobre todo “ganar
premios nos festivais”. Tremenda conclusion
que lle funde os miolos a calquera intelixencia.
Pero ainda asi, o CLAG amosabase convenci-
do de que esta marca seria “unha ferramenta
estratéxica para o desenvolvemento futuro, a

competitividade e a promocidén internacional do

audiovisual galego”. Como afirmaban: “ata que
Galicia sexa o Ferrari ou Porsche do sector”. E
concluian: “A creacidn e utilizacién dunha mar-
ca sectorial e colectiva dara maior cohesion ao
sector audiovisual galego, mellorara o seu posi-
cionamento no mercado global e incrementara
as suas posibilidades de negocio, expansién,
recofiecemento e internacionalizacién, que as
produciéns galegas dispofian dunha imaxe de
marca propia que as distinga e personalice ala
onde se exhiban, como referencia de calidade”.

Mais, qué é unha marca?. Segundo o di-
cionario, é unha estrutura simbdlica que repre-
senta un conxunto de informacidns sobre un
produto, servizo ou grupo de produtos, asocia-
do aos axentes econdmicos que os producen ou
comercializan. Constituen un xeito de identifica-
cion e diferenciacién dos produtos nos mer-
cados globalizados e danlle valor engadido a
cantos produtos se asocian coa marca xenérica.
A marca incltie o produto, sumdandolle o valor
agregado do impacto das marcas asociadas. Un
produto pode ser imitado, mentres que unha
marca é algo Unico e inimitabel.

Polo tanto, poderia ser un bo punto de
partida pegarlle un repaso as marcas que
agromaron na historia do cinema e consegui-
ron unha aceptabel resposta nos mercados
internacionais, ademais de contribuir ao desen-
volvemento das industrias nacionais. Todas as
cinematografias pularon ao longo do tempo por
acadar unha certa idiosincrasia que as diferen-
ciara do resto para competir e posicionarse nos

mercados internacionais. Podemos lembrar a



loita pola conquista do mercado hispano coa
chegada do sonoro entre México, Espaiia, Ar-
xentina ou Cuba e os xéneros e tipos de pelicu-
las que se producian a tal fin. Os que cofiecen
ben este negocio saben perfectamente que as
“marcas” do audiovisual construironse histo-
ricamente pola adscricion a unha tematica ou
especializacion nos seus contidos (cine nérdico,
peplum italiano, spaghetti- western, culebréns
latinoamericanos, etc.); un certo estilo visual

e narrativo diferenciado (o cine expresionista
aleman, a nouvelle vague francesa, o cinema

de Hollywood ou 0 manga xaponés); un modelo
de producidn (neorrealismo italiano, dogma
danés..) ou pola presenza dunha locomotora
(unha produtora, un director) que tiran do resto
e conseguen xerar a marca colectiva dos com-
pafieiros de viaxe.

E temos algo diso en Galicia?.

Non dispofiemos -polo de agora- de
buques insignia (peliculas ou directores sobre
as que construir a marca); a tematica ten mais
gue ver co mundo exterior que co propio, o
modelo de producidn, ata hai ben pouco, era a
coproducién minoritaria, é dicir, onde os gale-
gos non son os posuidores do discurso (nin do
negativo) ,e que se saiba polo momento — agds
moi contadas excepcidns-, ben poucas das case
140 longametraxes con subvenciéns publicas
acadaron éxito algin no mercado internacio-
nal ou tiveron unha traxectoria prestixiosa con
premios internacionais fulminantes.

Sé no caso da animacién temos acadado
unha incipiente imaxe de marca que cumpri-
ria desenvolver mais decididamente, xa que
poderian pular polo resto da industria audiovi-
sual galega. Ainda asi, alglns seguen a porfiar
no asunto da marca “cine galego”, como unha
simple oportunidade de negocio, unha encar-

nacion da vacuidade conceptual, da propagan-

da e do engado para confundiren a opinién
publica.
Nunha analise ortodoxa s6 poderiamos

IlI

falar de “marca audiovisual” propia cando os
protagonistas e propietarios maioritarios do
discurso sexamos nds mesmos, ou apostemos
en firme pola lingua, cultura, temas, directores,
actores, e guionistas deste pais. Namentres
ese dia non chegue, o Unico que teremos é un
paraugas de papel en tardes de choiva, inne-
cesario, inutil, e que non servirad para construir
un camifio compartido. O traballo de creacién
dunha marca comeza pola conquista do merca-
do interno, que o recofiece coma propio, como
unha fortaleza mais para a conquista do exte-
rior. Ese deberia ser o cerne no que buscar o
"elemento diferencial" que posicione ao audio-
visual galego "como marca internacional".
Suxerilo como unha mera operacién
econdémica e mercantil, renunciando a enuncia-
cién de sinais de identidade e non construir un
audiovisual propio, implica darlle as costas ao
resto das industrias culturais galegas e tamén
a propia idiosincrasia do cinema como eixe
imprescindible das culturas contempordneas. A
marca debe cimentarse en fundamentos refe-
renciais nidios que permitan a sua identificacién
a través de elementos estruturais, tematicos ou
formais, establecer sinerxias relevantes co resto
das industrias culturais galegas (arte, literatura,
musica, etc.) ou de probado caracter estratéxi-
co (turismo). E que ademais, aposten decidi-
damente pola rede como ferramenta indispen-
sable en todos os procesos da cadea de valor:

dende a producién, distribucién ou o consumo.

Epilogo: Motivos para a esperanza
Mais nestes ultimos tempos agromaron
novas nos xornais con estrafios titulares nunca

vistos, a respecto dun fato de cintas produci-



das @ marxe da industria convencional e que si
dispoiien dun estilema de marca: o chamado
“Novo cinema galego”. Cintas de intensa circu-
lacion en prestixiosos festivais internacionais e
gue ao fin estan facendo realidade os consellos
de Raul Peralba ao CLAG. Tamén resulta novi-
dosa a publicidade doutros filmes que intere-
san no mercado interno ou externo e que se
venden co insélito reclamo de “unha pelicula
100% galega”. Nos case 30 anos de historia do
audiovisual galego é a primeira vez que filmes
galegos falan de igual a igual co resto dos crea-
dores contemporaneos nos principais eventos
cinematograficos do mundo ... O feito de que se
sitien na periferia do sistema industrial e case
a marxe da politica de subvencidns, permiten
seren optimistas sobre a sua continuidade e

o seu futuro, a pesares da crise ou das negras
sombras que ameazan o devalar da industria
audiovisual en Espafia. Que cada un saque as

suas conclusions.



Pilar Rojo Noguera

Parlamento de Galicia e accion
exterior

No ano 2011 sucederon varios fitos impor-
tantes na historia do Parlamento de Galicia. Un
dos mais relevantes foi que a Camara lexislativa
autondémica cumpriu trinta anos. Tres décadas
dunha intensa e relevante traxectoria que per-
mitiron a consolidacién da institucion que teno
a honra de presidir nesta oitava lexislatura. A im-
portancia do papel do Parlamento de Galicia na
historia da nosa comunidade é indiscutible, pois
amosa o fortalecemento da nosa autonomia e a
evolucion do seu autogoberno. Pero non menos
importante é o labor que realiza esta institucion
na contribucidn & proxeccion exterior de Galicia.

A actividade exterior do Parlamento de Gali-
cia no 2011 foi, sen dubida, intensa e frutifera. A
importancia da Cdmara no contexto internacional
reflictese nas relacidns diplomaticas que o Parla-
mento sostivo coas institucions chinesas. A visita
dunha delegacidn parlamentaria deste pais asia-
tico no mes de abril responde a unha iniciativa
da Republica Popular China que, tomando como
referencia o modelo galego, pretende cofecer
en profundidade o sistema de autogoberno da
nosa comunidade, cunha lingua e cultura dife-
renciadas, tal e como acontece nalgunhas rexions
chinesas. A visita dunha delegacion parlamen-
taria galega a China meses despois contribuiu
a estreitar e intensificar esta cooperacién coas
autoridades chinesas, que pretenden conformar
o0 seu propio modelo de autonomia territorial.

China, segunda economia mundial e poten-
cia comercial mais grande do mundo, amosa,
deste xeito, o seu interese polo funcionamento

das institucions sobre as que se articula o au-

togoberno de Galicia e no que o Parlamento se
configura como elemento central. Sen ningunha
dubida, e tal e como expresei sempre ao respec-
to deste tema, considero que o Parlamento de
Galicia, a institucion que representa a todos os
galegos e as galegas, contrible de xeito extraor-
dinario, non s6 a proxeccion da nosa comunidade
no exterior, senén tamén a apertura de futuras
oportunidades para a economia galega nun terri-
torio con grandes posibilidades.

Os trinta anos do Parlamento de Galicia
amosan a consolidacién dun sistema no que, nun
principio, non todos confiaban. A historia de-
mostrou que esta Cdmara foi a vertebradora dun
sistema harmadnico que velou polos intereses da
nosa comunidade. O feito de que un pais emer-
xente como China amose interese nas institu-
ciéns galegas demostra que esta eleccion non é
froito dunha casualidade.

A accién exterior de Galicia necesita mais
que nunca o apoio institucional e aqui é onde ta-
mén se deben centrar os nosos obxectivos. Neste
sentido, durante o ano 2011 recibimos a visita de
delegacions diplomaticas de paises como Chile
e a Republica Bolivariana de Venezuela. Tamén
nos visitou o vicepresidente da Republica Domi-
nicana, D. Rafael Alburquerque de Castro, acom-
pafiado do ministro de Industria e Comercio, D.

Manuel Garcia Arévalo.

Europa
Se a colaboracién e os compromisos coas
autoridades chinesas e os contactos institu-

cionais con outros paises foron importantes,



non 0 son menos as accidns que o Parlamento
de Galicia realizou no marco da Conferencia

dos Presidentes dos Parlamentos dos Estados
Lexislativos de Europa, CALRE, que relne aos
parlamentos rexionais da Union Europea que
posuen competencias lexislativas co obxectivo
comun de reforzar o seu papel activo no contex-
to internacional.

No mes de xuiio de 2011, o Parlamento
de Galicia acolleu unha reuniéon do Comité
Permanente da CALRE. Nela manifesteilles aos
meus colegas europeos a necesidade de con-
seguirmos unha maior proximidade dos parla-
mentos rexionais aos cidaddns, que se traduce,
sen dubida, nunha maior eficacia do traballo
parlamentario e, polo tanto, nun incremento
do recofiecemento social do conxunto da clase
politica. Esta proximidade dos parlamentos aos
cidadans aparece reflectida precisamente no
Tratado de Lisboa (2007), que introduciu por
vez primeira a implicacion dos parlamentos
autondmicos e no que se destaca o rol refor-
zado dos actores rexionais. O tratado defende
un papel activo deles no seguimento das deci-
siéns do Parlamento Europeo, en aplicacion do
principio de subsidiariedade, de tal forma que
as decisidns sexan adoptadas no escenario mais
proximo aos cidadans. Do Tratado de Lisboa
podese inferir un dobre proceso. Por unha ban-
da, que existe un interese cada vez maior por
parte das rexidns para participar nos asuntos da
Unién Europea e, ao mesmo tempo, que esta
aumenta a sla toma en consideracién sobre a
realidade rexional.

Como presidenta da COPREPA (Conferencia
de Presidentes de Parlamentos Autondmicos de
Espaiia) e membro da CALRE defendo o papel
dos parlamentos autondmicos e, neste caso,
do Parlamento de Galicia, no contexto rexional,

nacional e internacional. Nun mundo globaliza-

do que non deixa de cambiar xa non é posible
actuar en solitario. Necesitase cooperacion e
colaboraciéon entre parlamentos para poder
dar resposta as demandas reais da sociedade.
E soamente un esforzo colectivo permitird que
cumpramos este obxectivo.

O ano parlamentario pechouse co Plena-
rio da Conferencia de Asembleas Lexislativas
de Europa (CALRE), en L'Aquila, en novembro
do 2011. Na declaracion institucional final que
aprobamos por unanimidade recolleuse unha
emenda que defendin e na que se lle solicita &
Comisién Europea o mantemento das axudas
econdémicas transitorias para as rexiéons que,
como Galicia, superan por vez primeira o 75
% do PIB medio comunitario, o que permitiria
consolidar o proceso de cohesién acometido
por comunidades como Galicia.

De L'Aquila, ademais de obter un com-
promiso conxunto no relativo s axudas eco-
ndémicas, o Parlamento de Galicia acadou para
0 2012 a coordinacién do grupo de traballo
“Modelos institucionais rexionais”, co que trata-
remos, en colaboracidn co Congreso de Poderes
Locais e Rexionais do Consello de Europa, de
profundar no didlogo coas rexidons europeas con
estruturas organizativas diferentes.

Non podo facer mais que un balance
positivo sobre a accién exterior do Parlamento
de Galicia no ano 2011. O esforzo conxunto e o
consenso marcaron todas e cada unha das ac-
cions que se desenvolveron a nivel internacio-
nal e esa é a mifia maior satisfaccion como pre-
sidenta do Parlamento. Ainda que sabemos que
o futuro non serd doado, afrontaremos o ano
2012 coa mesma ilusién e co mesmo compro-
miso que manifestamos desde o comezo desta
lexislatura. O esforzo colectivo é, neste caso,
mais necesario ca nunca e so con el poderemos

cumprir os retos que nos propofiamos.

